
Հոդված 1. Հայաստանի Հանրապետության 2002թ. հունիսի 4-ի, ՀՕ-373-Ն ջրային օրենսգրքի (այսուհետ` Օրենսգիրք) 1-ին հոդվածը`

1) լրացնել հետևյալ հասկացություններով`

“ջրաղբյուր` ՀՀ գետերի ջրերը, ստորերկրյա ջրերը, մակերեսային տեղական հոսքի ջրերը, որոնք հավաքվում են բնական կամ արհեստական ջրամբարներում, չորացման համակարգի ցամաքուրդային (դրենաժային) ջրերը”.

“ոռոգման ջուրը` ոռոգման նպատակով օգտագործվող և ոռոգման ջրի ստանդարտներին համապատասխանող ջրային ռեսուրս է, որը կարող է լինել ինչպես մակերևութային, այնպես էլ ստորերկրյա”.

“ոռոգելի հողեր` գյուղատնտեսական, բնապահպանական և արդյունաբերական նշանակության այն տարածքները, որտեղ անց են կացված ոռոգման համակարգերը”.

“ոռոգումը` հողերի բերրիությունը բարձրացնելու, գյուղատնտեսական և այլ արտադրանք ստանալու նպատակով հողի արհեստական հարստացումն է խոնավությամբ. ջրաղբյուրներից ջրառի, ջրի տեղափոխման, բաշխման, մատակարարման կազմակերպման միջոցով”.

“ոռոգման համակարգը` Հայաստանի Հանրապետության ջրային համակարգի մի մասն է, որն իր մեջ ընդգրկում է ոռոգման և ցամաքուրդային (դրենաժային) ջրատարներ, ջրանցքներ, ջրանցույցներ, դյուկերները, ստորասրահներ, արագահոսեր, թունելներ, ջրանկումներ, հեղատարներ, խողովակաշարեր, հիդրոտեխնիկական կառուցվածքներ, արտեզյան և շատրվանող հորեր, պոմպակայաններ, ջրամբարներ, լճակներ` ծառայողական ճանապարհները իրենց օտարման գոտիներով, շենք-շինություններով, էլեկտրահաղորդման գծերով և այլ ենթակառուցվածքներով, այդ թվում` ջրաէկոհամակարգերի պահպանման գոտիներ”.

“ոռոգման ոլորտում ջրօգտագործող է` յուրաքանչյուր ֆիզիկական կամ իրավաբանական անձ, ով ոռոգում իրականացնելու նպատակով իր սպասարկման տարածքի ջրաբաշխողի հետ uահմանված կարգով կնքել է ոռոգման ջրի մատակարարման պայմանագիր”.

“ոռոգման ոլորտում ջրաբաշխողն այն իրավաբանական անձն է, որն ոռոգման ջուր է մատակարարում իր սպասարկման տարածքում գտնվող ջրօգտագործողներին, շահագործում և պահպանում է իր սպասարկման տարածքում գտնվող ոռոգման համակարգը”. 

“դրենաժային համակարգ` գրունտային ջրերի մակարդակն իջեցնող և դրանց հեռացման համար անցկացվող բաց ջրանցքների, փակ ցամաքեցուցիչների, չորացման հորերի և համապատասխան հիդրոտեխնիկական (ՀՏԿ) կառուցվածքների, ինչպես նաև մակերևութային ավելցուկային ջրերի հեռացման համակարգ”.

2) “ջրամատակարար” հասկացության սահմանումը շարադրել հետևյալ խմբագրությամբ` “ոռոգման ոլորտում ջրամատակարար` ջրառ իրականացնող, ոռոգման ջուրն ամբարող և տեղափոխող և(կամ) այն իր սպասարկման տարածքի ջրաբաշխողին մատակարարող իրավաբանական անձ է”.

3) “ոռոգման ջրամատակարարման կառավարում” հասկացության սահմանման մեջ “ոլորտում” բառից հետո լրացնել “ջրօգտագործողներին, ջրաբաշխողներին և” բառը. 

Հոդված 2. Օրենսգրքի 13-րդ հոդվածում “օրենքով” բառը փոխարինել “ՀՀ կառավարության որոշմամբ” բառերով:

Հոդված 3. Օրենսգրքի 49-րդ հոդվածի առաջին պարբերությունը լրացնել 5-րդ կետով` “գույքի անհատույց օգտագործման պայմանագրով”:

Հոդված 4. Օրենսգիրքը լրացնել հետևյալ բովանդակությամբ “Գույքի անհատույց օգտագործման պայմանագրի միջոցով ջրային համակարգի օգտագործման իրավունքի փոխանցումը” անվանումով 55`1 հոդվածով`


“1. Ջրային համակարգի օգտագործման իրավունքի փոխանցումը կարող է իրականացվել գույքի անհատույց օգտագործման պայմանագրով: Այդ նպատակով Ջրային համակարգերի կառավարման մարմինը իրավասու է`


1) որոշում կայացնել մրցույթ անցկացնելու մասին` այն դեպքում, երբ ջրային համակարգի անհատույց օգտագործման իրավունքը ստանալու համար միաժամանակ դիմել են մի քանի հայտատուներ: Մրցույթի անցկացման կարգը սահմանվում է Հայաստանի Հանրապետության կառավարության որոշմամբ: 


2) որոշում կայացնել համապատասխան իրավաբանական անձին ջրային համակարգի անհատույց օգտագործման իրավունքը փոխանցելու մասին` այն դեպքում, երբ ջրային համակարգի անհատույց օգտագործման իրավունքը ստանալու համար դիմել է ընդամենը մեկ հայտատու:

2. Գույքի անհատույց օգտագործման պայմանագրով կարող է տրամադրվել ջրային համակարգը կամ դրա մի մասը անհատույց ժամանակավոր օգտագործման նպատակով, այդ գույքը նույն վիճակում` հաշվի առնելով դրա բնական մաշվածքը, կամ պայմանագրով որոշված վիճակը, վերադարձնելու պայմանով:

3. Գույքի անհատույց օգտագործման պայմանագիրը կնքվում է Ջրային համակարգերի կառավարման մարմնի և ջրային համակարգի կառավարումը ստանձնած իրավաբանական անձի կողմից: Գույքի անհատույց օգտագործման պայմանագիրը կնքվում է գրավոր ձևով` կողմերի ստորագրությամբ մեկ փաստաթուղթ կազմելու միջոցով: Անշարժ գույքի անհատույց օգտագործման պայմանագիրը ենթակա է նոտարական վավերացման: Անշարժ գույքի անհատույց օգտագործման պայմանագրից ծագող իրավունքները ենթակա են պետական գրանցման:”:

Հոդված 5. Օրենսգրքի 59-րդ հոդվածի առաջին պարբերության 2-րդ կետում “ջրամատակարարներից” բառից հետո լրացնել “և (կամ) ջրաբաշխողներից” բառերը:

Հոդված 6. Օրենսգրքի 60-րդ հոդվածի առաջին պարբերության 1-ին կետում “ջրամատակարարներին” բառից հետո լրացնել “և (կամ) ջրաբաշխողներին” բառերը:
Հոդված 7. Օրենսգրքի 61-րդ հոդվածն ուժը կորցրած ճանաչել:
Հոդված 8. Օրենսգիրքը լրացնել “ՊԵՏԱԿԱՆ ԵՎ ՀԱՄԱՅՆՔԱՅԻՆ ՍԵՓԱԿԱՆՈւԹՅՈւՆ ՀԱՆԴԻՍԱՑՈՂ ՈՌՈԳՄԱՆ ՀԱՄԱԿԱՐԳԻ ՕԳՏԱԳՈՐԾՈւՄԸ, ԿԱՌԱՎԱՐՈւՄԸ ԵՎ ՄԱՍՆԱՎՈՐԵՑՈւՄԸ” 6`1 գլխով`

Հոդված 9. Օրենսգիրքը լրացնել հետևյալ բովանդակությամբ “Ոռոգման համակարգի դասակարգումը” 62`1-րդ հոդվածով` 

“Ոռոգման համակարգ ըստ ֆունկցիոնալ նշանակության դասակարգվում է`

1) մայրուղային ոռոգման համակարգ` ջրային աղբյուրից սկիզբ առնող միջհամայնքային, տնտեսային կամ ներտնտեսային ոռոգման համակարգերին ոռոգման ջուր մատակարարող համակարգ (առաջին կարգի (հիմնական) ջրատարներ և պոմպակայաններ, մայր ջրանցքներ).

2) ոռոգման միջհամայնքային (միջտնտեսային) համակարգ` մայրուղային ոռոգման համակարգից սկիզբ առնող մեկից ավելի համայնքների ոռոգելի հողերին ոռոգման ջուր մատակարարող համակարգ (երկրորդ կարգի ջրանցքներ և պոմպակայաններ).

3) ոռոգման տնտեսային համակարգ` մայրուղային կամ միջտնտեսային ոռոգման համակարգերից սկիզբ առնող և միայն մեկ համայնքի ոռոգելի հողերին ոռոգման ջուր մատակարարող համակարգ (երրորդ կարգի ջրանցքներ).

4) ոռոգման ներտնտեսային համակարգ` մայրուղային, միջտնտեսային և տնտեսային ոռոգման համակարգերից, ինչպես նաև տեղական ջրաղբյուրներից սկիզբ առնող և միայն մեկ համայնքի ոռոգելի հողատարածքներին ոռոգման ջուր բաշխող համակարգ (չորրորդ կարգի ջրանցքներ կամ բաշխիչ ցանցեր):”:
Հոդված 10. Օրենսգիրքը լրացնել հետևյալ բովանդակությամբ “Ոռոգման համակարգի կառավարումը” 62`2-րդ հոդվածով` 

“1. Ոռոգման ջրամատակարարման կառավարման սուբյեկտներն են` ջրօգտագործողը, ջրաբաշխողը և ջրամատակարարը: Ջրաբաշխողը ոռոգման ջուր է մատակարարում իր սպասարկման տարածքում գտնվող ջրօգտագործողներին, իսկ ջրամատակարարը` իր սպասարկման տարածքի ջրաբաշխողներին: Ջրօգտագործողի, ջրաբաշխողի և ջրամատակարարի լիազորությունների ցանկը, գործունեության կարգը սահմանվում են օրենքով և ՀՀ կառավարության որոշումներով:
2. Ոռոգման ջրամատակարարման կառավարումը կարող է իրականացվել Ջրային համակարգերի կառավարման մարմնի և(կամ) մասնավոր կառավարման միջոցով:
3. Ոռոգման ջրամատակարարման մասնավոր կառավարումը կարող է իրականացվել մասնակցային կառավարման միջոցով. Ջրօգտագործողների ընկերությունների և(կամ) Ջրօգտագործողների ընկերությունների միությունների կողմից` օրենքով սահմանված կարգով:
4. Ջրային համակարգերի կառավարման մարմնի կողմից ոռոգման ջրամատակարարման մասնավոր կառավարման դեպքում ոռոգման համակարգերի օգտագործման իրավունքը կարող է փոխանցվել սույն օրենսգրքի 6-րդ գլխով սահմանված դեպքերում և կարգով: 

5. Մասնակցային կառավարումն իրականացնող իրավաբանական անձինք ունեն ոռոգման համակարգի առաջնային օգտագործման իրավունք:”: 
Հոդված 11. Օրենսգիրքը լրացնել հետևյալ բովանդակությամբ “Ոռոգման համակարգի մասնավորեցումը” 62`3-րդ հոդվածով` 

“1. Առաջին և երկրորդ կարգի ոռոգման համակարգերը Հայաստանի Հանրապետության սեփականությունն են և մասնավորեցման ենթակա չեն: Դրանք կարող են փոխանցվել միայն օգտագործման իրավունքով ջրամատակարարներին սույն օրենսգրքով սահմանված կարգով:
2. Երրորդ կարգի ոռոգման համակարգերը, որոնք չեն կառուցվել մասնավոր ներդրումների միջոցով, կարող են սեփականության իրավունքով փոխանցվել համայնքին:
3. Չորրորդ կարգի ոռոգման համակարգերը, որոնք չեն կառուցվել մասնավոր ներդրումների միջոցով, կարող են սեփականության իրավունքով տրվել համայնքին, ջրաբաշխողներին համապատասխան լիազորություններ ունեցող մարմինների որոշմամբ: 

4. Մասնավոր ներդրումների միջոցով կառուցված ոռոգման համակարգերը կարող են տրվել մասնավորին` ՀՀ կառավարության որոշմամբ սահմանված դեպքերում և կարգով:”:
Հոդված 12. Օրենսգրքի “ՋՐՕԳՏԱԳՈՐԾՈՂՆԵՐԻ ՄԻՈւԹՅՈւՆՆԵՐԸ” 9-րդ գլխի անվանումը փոխարինել “ՈՌՈԳՄԱՆ ՄԱՍՆԱԿՑԱՅԻՆ ԿԱՌԱՎԱՐՈւՄ” անվանումով:
Հոդված 13. Օրենսգրքի 71-րդ հոդվածն ուժը կորցրած ճանաչել:
Հոդված 14. Օրենսգիրքը լրացնել հետևյալ բովանդակությամբ “Ոռոգման մասնակցային կառավարման սուբյեկտները” անվանումով 71`1-րդ հոդվածով`

“1. Ոռոգման ջրամատակարարման մասնակցային կառավարումն իրականացվում է` Ջրօգտագործողների ընկերությունների և(կամ) Ջրօգտագործողների ընկերությունների միությունների միջոցով:
2. Ջրօգտագործողները կարող են միավորվել` օրենքով սահմանված կարգով հիմնադրելով Ջրօգտագործողների ընկերություններ, իսկ Ջրօգտագործողների ընկերությունները` Ջրօգտագործողների ընկերությունների միություններ: 

3. Ջրօգտագործողների ընկերությունների և Ջրօգտագործողների ընկերությունների միությունների ստեղծման, գործունեության և լուծարման կարգը սահմանվում է օրենքով:”:
Հոդված 15. Օրենսգրքի 72-րդ հոդվածում` 

1) առաջին պարբերության երկրորդ նախադասությունում “Ջրօգտագործողների ընկերությունները” բառերից հետո լրացնել “որոնք կարող են հանդես գալ ջրաբաշխողի դերում” բառը, իսկ “Ջրօգտագործողների ընկերությունների միությունները” բառերից հետո լրացնել “որոնք կարող են հանդես գալ ջրամատակարարի դերում” բառը.

2) հոդվածից հանել վերջին նախադասությունը:
Հոդված 16. Օրենսգրքի 81-րդ հոդվածում`

1) երկրորդ պարբերությունում “ջրամատակարարներին” բառից հետո լրացնել “ջրաբաշխողներին” բառը.

2) չորրորդ պարբերությունում “ջրամատակարարներին” բառից հետո լրացնել “ջրաբաշխողներին” բառը.

3) չորրորդ պարբերությունը լրացնել հետևյալ բովանդակությամբ երկրորդ նախադասությամբ` “Ոռոգման համակարգի շահագործմանը և պահպանմանն ուղղված oգնությունները պետության կողմից տրամադրվում են միայն ջրամատակարարի կամ ջրաբաշխողի միջոցով:”:
Հոդված 17. Օրենսգրքի 121-րդ հոդվածի 5-րդ մասի 39-րդ կետում “ջրամատակարարներին” բառից հետո լրացնել “ջրաբաշխողներին” բառը:

